
SUĠĠERIMENTI 

Il-Kumitat għall-Kummerċ Internazzjonali jistieden lill-Kumitat għall-Industrija, ir-Riċerka u 

l-Enerġija, bħala l-kumitat responsabbli, biex jinkorpora s-suġġerimenti li ġejjin fil-mozzjoni 

għal riżoluzzjoni tiegħu: 

1. Jenfasizza li l-politika tal-UE dwar l-enerġija rinnovabbli kienet ta' benefiċċju għall-

ekonomija tagħha u kkontribwiet għall-ħolqien ta' aktar minn 500 000 impjieg fuq skala 

nazzjonali1; jinkoraġġixxi lill-Kummissjoni tkompli ssegwi approċċ ambizzjuż iżda wkoll 

strutturat u li jħares 'il quddiem fir-rigward tal-enerġiji rinnovabbli li jinkludi mekkaniżmi 

ta' sostenn iffinanzjati fuq bażi sostenibbli u li jkunu adattabbli u idonei għall-maturità tat-

teknoloġiji, miżuri intiżi li jagħtu spinta lill-innovazzjoni teknoloġika, l-integrazzjoni ta' 

enerġiji rinnovabbli fis-suq enerġetiku u fit-taħlita enerġetika, il-kapaċità ta' trażmissjoni 

neċessarja, u l-identifikazzjoni ta' oqsma strateġiċi ġodda; jenfasizza li din l-istrateġija 

għandha taġevola wkoll il-kummerċ bil-għan li ssostni l-isforzi tal-pajjiżi f'fażi ta' żvilupp 

f'dan il-qasam partikolari u li tippermetti l-użu tal-enerġiji rinnovabbli bħala prodotti 

kummerċjali;  

2. Jenfasizza li s-sostenn tal-UE favur l-iżvilupp tal-enerġija rinnovabbli għandu jsir fl-

ambitu ta' politika industrijali komuni ambizzjuża, li tkopri l-fażijiet varji kollha, mir-

riċerka u l-iżvilupp sal-finanzjament, fid-dawl tal-fatt li dan huwa meħtieġ biex ir-rwol ta' 

tmexxija tal-UE jiġi żgurat f'dan is-settur; 

3. Josserva li r-rwol ta' tmexxija li kellha l-UE fit-teknoloġija tal-enerġiji rinnovabbli 

attwalment qiegħed jitherra, anki minħabba l-użu ta' prattiki kummerċjali żleali min-naħa 

ta' ċerti ekonomiji emerġenti; iħeġġeġ lill-Kummissjoni, għalhekk, tuża b'mod strateġiku, 

rapidu u effiċjenti l-istrumenti ta' difiża kummerċjali u tal-mekkaniżmu tad-WTO għas-

soluzzjoni tat-tilwim ħalli tikkontrobatti dan it-tip ta' prassi illegali, f'kollaborazzjoni 

stretta mal-kumpaniji milquta minn tali prassi; 

4. Iħeġġeġ lill-Kummissjoni tissorvelja attivament l-użu inġustifikat tal-ostakli nontariffarji 

(ONT), tas-sussidji u tal-miżuri ta' dumping min-naħa tas-sħab kummerċjali tal-UE f'dan 

is-settur;  

5. Ifakkar is-sostenn tal-Kummissjoni favur id-dimensjoni lokali tal-produzzjoni tal-enerġija 

rinnovabbli; jaqbel mal-Kummissjoni dwar il-bosta benefiċċji li ġġib il-produzzjoni 

deċentralizzata tal-enerġija, fosthom l-użu tas-sorsi enerġetiċi lokali filwaqt li jitrawmu l-

iżvilupp u l-koeżjoni fil-komunità billi jiġu ġġenerati għejun ta' introjtu u jinħolqu l-

impjiegi f'livell lokali filwaqt li titnaqqas id-dipendenza ta' ċerti reġjuni tal-UE fuq 

fornituri tal-enerġija ta' pajjiżi terzi; jisħaq fuq il-fatt li jekk irridu li l-potenzjal tal-enerġiji 

rinnovabbli jiġi rilaxxat kompletament, huwa importanti li jiġu fornuti inċentivi, sakemm 

ikunu ekonomikament fattibbli, għall-użu tar-riżorsi lokali, u l-akkwist pubbliku jista', fejn 

neċessarju, jiżvolġi rwol importanti f'dan ir-rigward; 

6. Jenfasizza li l-kummerċ għandu rwol importanti huwa u jaċċerta li l-enerġija rinnovabbli 

tkun prodotta u ffinanzjata b'mod sostenibbli; ifakkar li l-bijoenerġija u l-agrokarburanti 

                                                 
1 Eurostat, 2010 

għandhom jirrispettaw l-kriterji ta' sostenibilità tal-UE u li dawn tal-aħħar jeħtieġ li jiġu 

definiti b'mod ċar; għal dan il-għan, jinkoraġġixxi lill-Kummissjoni tintroduċi l-użu 

indirett tal-art bħala kriterju supplementari; jirrakkomanda li l-ftehimiet kummerċjali 

għandhom ikun fihom dispożizzjonijiet li jittrattaw il-problemi ta' deforestazzjoni u 

degrad forestali u li jagħtu inċentiv għall-ġestjoni tajba tar-riżorsi tal-art u tal-ilma; 

iħeġġeġ lill-Kummissjoni tkompli tinnegozja ftehimiet volontarji ta' sħubija mal-pajjiżi 

terzi rilevanti fil-qasam tal-projbizzjoni tal-qtugħ illegali tas-siġar; 

7. Ifakkar li d-defiċit kummerċjali tal-UE kkawżat mill-importazzjoni ta' karburanti fossili 

huwa ddestinat li jiżdied fis-snin li ġejjin, u li d-dipendenza fuq l-importazzjoni tal-

karburanti fossili tinvolvi riskji politiċi, ekonomiċi u ambjentali dejjem ogħla; jenfasizza, 

f'dan ir-rigward, ir-rwol tal-enerġija rinnovabbli nazzjonali f'termini ta' sigurtà tal-

provvista u ta' reinstallazzjoni ta' bilanċ kummerċjali pożittiv mal-pajjiżi esportaturi ta' 

żejt u ta' gass, u jisħaq fuq il-fatt, għalhekk, li dawn għandhom jiżvolġu rwol akbar bil-

għan li tinkiseb is-sigurtà enerġetika tal-UE; 

8. Jilqa' pożittivament il-pilastru dwar il-kooperazzjoni internazzjonali; jirrikonoxxi l-

potenzjal irrappreżentat mill-pajjiżi tal-viċinat u speċjalment il-pajjiżi tan-Nofsinhar tal-

Mediterran f'termini ta' produzzjoni u ta' enerġija rinnovabbli; jemmen li ż-żoni ta' 

kummerċ ħieles approfonditi u komprensivi (DCFTAs) proposti mill-UE jafu jkunu mezz 

utli biex jintegraw lill-pajjiżi ta' dan ir-reġjun fis-suq enerġetiku tal-Unjoni u biex isir 

investiment fl-iżvilupp teknoloġiku tagħhom b'tali mod li jkun ta' vantaġġ għas-

sostenibilità tal-ekonomiji tagħhom, abbażi ta' kooperazzjoni awtentika; 

9. Jenfasizza li l-Istati Membri, f'kollaborazzjoni mal-Kummissjoni Ewropea, għandhom 

jintegraw fil-ftehimiet konklużi mal-pajjiżi terzi fis-settur kummerċjali u tal-enerġija l-

objettivi segwiti mill-politika Ewropea fil-qasam tal-iżvilupp tal-enerġija rinnovabbli; 

10. Jemmen li jkun xieraq li jiġu kkunsidrati l-mekkaniżmi ta' kooperazzjoni u l-kummerċ 

mal-pajjiżi terzi bil-għan li jsir użu aħjar tal-potenzjal tal-enerġiji rinnovabbli, u li dan se 

jinvolvi valutazzjoni tar-rekwiżiti li jikkonċernaw l-infrastrutturi, biex jiġi garantit il-

funzjonament sigur u effiċjenti tas-sistemi nazzjonali tal-elettriku, kif ukoll tal-ispejjeż 

għall-pajjiżi ta' tranżitu; 

11. Jargumenta li l-objettiv biex tissaħħaħ il-kooperazzjoni fil-qasam tal-politika enerġetika, 

kemm fl-UE, kif ukoll fil-pajjiżi ġirien, jeħtieġ imur id f'id mal-iżvilupp neċessarju tal-

infrastrutturi enerġetiċi; 

12. Jiġbed l-attenzjoni għall-fatt li kummerċ ġust u ħieles li jaħdem jista' jgħin biex jiddaħħlu 

b'mod aktar malajr u rħis sorsi enerġetiċi rinnovabbli u teknoloġiji li jagħmlu użu 

effiċjenti tal-enerġija; 

13. Jistieden lill-Kummissjoni tieħu nota tal-Ftehim dwar it-Teknoloġiji tal-Informazzjoni 

tad-WTO u tinvestiga l-possibilitajiet biex tagħti bidu għal Ftehim ta' Kummerċ Ħieles fil-

qasam tat-teknoloġijia ambjentali, li jistabbilixxi kummerċ eżenti mid-dazji għall-prodotti 

tat-teknoloġija ambjentali; 

14. Ifakkar il-ftehim tal-G20 għall-eliminazzjoni gradwali ta' sussidji għall-karburanti fossili; 

jistieden lill-Kummissjoni tressaq malajr proposti għal kalendarju għall-eliminazzjoni 

gradwali tas-sussidji kollha għall-karburanti fossili, konċessi mill-istituzzjonijiet bħall-

aġenziji ta' kreditu għall-esportazzjonijiet, li jirċievu sostenn pubbliku mill-UE jew mill-

Istati Membri; 

15. Jinkoraġġixxi lill-Kummisjoni tkompli bl-isforzi tagħha biex tilħaq ftehim dwar protokoll 

ta' wara Kjoto li jistabbilixxi aktar kundizzjonijiet ta' parità fuq livell internazzjonali għall-

industrija tal-manifattura Ewropea; 

16. Jistieden lill-istituzzjonijiet tal-UE u lill-awtoritajiet tal-Istati Membri jqisu l-effetti 

negattivi ta' deindustrijalizzazzjoni ulterjuri tal-UE u tar-rilokalizzazzjoni ta' produzzjoni 

b'intensità qawwija ta' CO2 lejn pajjiżi terzi fil-fażi ta' tfassil tal-leġiżlazzjoni futura, 

b'mod partikolari, fir-rigward tat-tnaqqis tal-emissjonijiet ta' CO2 fl-UE; 

